
Beberapa tahun kebelakangan ini banyak
organisasi memahami dan sedar yang mereka
mempunyai banyak pengetahuan (knowledge)
yang memerlukan pengurusan yang betul supaya
ianya dapat digunakan sebagai sumber ekonomi
yang mampu memberi mereka kelebihan daya
saing. Malah pengurusan pengetahuan atau
knowledge management (KM) yang berkesan
dipercayai berkaitan dengan persaingan dan
dikira sebagai faktor kejayaan sesuatu organisasi.
(Nonaka, 1994; Spender & Grant, 1996).

Seperti yang dinyatakan oleh Cummings and
Worley (2001), pengurusan pengetahuan adalah
antara sesuatu yang luas yang akan membantu
organisasi terus berkembang maju, berubah dan
meningkat. Dalam perniagaan, apa yang perlu
dipertimbangkan atau difikirkan adalah
bagaimana untuk menjadi sebuah organisasi
yang berasaskan pengetahuan (knowledge
based organisation). Ini tidak bermakna yang
keuntungan, produk dan perkhidmatan tidak lagi
menjadi penting, tetapi tanpa pengurusan
pengetahuan yang berkesan, keuntungan dan
kualiti produk atau perkhidmatan tidak akan
dicapai.

Apa yang dimaksudkan dengan Knowledge?

Tiada perkataan yang dapat mendefinisikan
knowledge dengan tepat, malah knowledge
adalah berbeza dengan data dan maklumat.
Maklumat adalah data yang telah diterjemah atau
diproses menjadi maklumat yang berguna dan
bermakna. Knowledge pula adalah sesuatu yang

datang dari maklumat yang diproses
menggunakan data yang telah disahkan
ketulenan atau kebenarannya.

Dalam erti kata lebih luas, knowledge termasuk
pengalaman, nilai-nilai, pemerhatian dan
maklumat yang berkaitan yang menghasilkan satu
knowledge baru serta dapat membantu dalam
membuat sesuatu penilaian atau membuat
sebarang keputusan dan tindakan. Davenport and
Prusak (1998) mendefinisikan knowledge sebagai
gabungan pengalaman, nilai dan pemerhatian
yang menghasilkan rangka untuk menilai dan
membentuk sesuatu knowledge dan maklumat
yang baru.

Terdapat dua jenis knowledgeiaitu yang berbentuk
explicit (boleh dilihat) dan yang berbentuk facit
(tidak boleh dilihat). Pengetahuan yang tacitboleh
didapati dari proses dalaman seseorang individu
dan disimpan dalam diri individu itu sendiri.
Pengetahuan jenis ini juga kadangkala dikenali
sebagai pengalaman, reaksi dan bakat.
Pengetahuan yang explicit pula disimpan dalam
peralatan teknologi atau mekanikal seperti
dokumen atau pangkalan data dan akan menjadi
lebih berguna jika ia boleh dikongsi dan digunakan
dalam satu kumpulan tanpa mengira masa dan
tempat.

Pengurusan pengetahuan (KM) pula adalah satu
proses yang berkaitan dengan strategi bagi



mengenali, mengumpul dan mendapatkan
semula pengetahuan untuk membantu
seseorang atau sesuatu organisasi untuk
bersaing. Marquardt (1996) mendefinisikan KM
sebagai pengurusan untuk mendapatkan dan
menjana pengetahuan bagi sesuatu organisasi.
Ini termasuk mendapatkan, mewujudkan,
mengesahkan, mempersembahkan, menyebar-
kan dan menggunakan pengetahuan itu. KM tidak
terhad kepada mengesan pengetahuan yang
sedia ada tetapi ia juga berniat untuk
mempromosi dan menyokong kewujudan
pengetahuan baru yang membantu dalam inovasi
dan akan bertindak sebagai salah satu faktor
kejayaan. (Duffy, 2000; R S Frey 2001)

Dengan menggabungkan pandangan-pandangan
di atas, KM boleh didefinisikan sebagai satu
proses untuk pemerolehan, pembentukan,
penukaran dan penyimpanan pengetahuan dalam
organisasi dan pemerolehan, perkongsian dan
pemindahan pengetahuan dalaman dan luaran
organisasi yang melibatkan pelanggan dan
pembekal untuk mencapai objektif organisasi.

Selaras dengan keperluan untuk menguruskan
pengetahuan yang ada di sesebuah organisasi,
maka muncullah satu sistem berkomputer yang
dikenali sebagai Knowledge Management System
(KMS) yang mampu mewujud, mengumpul,
mengurus dan menyebarkan pengetahuan dalam
organisasi tersebut.

Sistem Pengurusan
Pengetahuan (Knowledge
Management System)

Dengan penggunaan internet yang meluas
Sistem Pengurusan Pengetahuan (KMS) telah
berkembang dan menjadi pemudah cara dalam
menguruskan pengetahuan, termasuk yang
berbentuk tacitdan explicit. Sistem berkomputer
ini membantu mengkatalogkan dan mengelaskan
pengetahuan sebagai satu mekanisme dalam
mencapai pengetahuan.

Terdapat beberapa jenis KMS, seperti sistem yang
menyimpan pengetahuan dalam repositori dan
memberikan capaian kepada pengguna. Ada juga
KMS yang hanya menyimpan arah sumber
maklumat tetapi tidak menjamin pencapaiannya.
Sebagai contoh adalah laman web yang
memaparkan alamat-alamat laman web lain
(google.com).

Pembangunan KMS melibatkan pemerolehan
pengetahuan dari sumber-sumber yang ada
seperti buku, akhbar, manual, video, transkrip dan
hasil temu duga dari serata dunia termasuk KMS
adalah satu proses, sesuatu yang hidup, sesuatu
yang mempunyai peraturan dan sesuatu yang
boleh diguna pakai. Satu daripada aktiviti
utamanya ialah mengenal pasti data dan
maklumat yang amat penting untuk dikongsi,
termasuk yang berkaitan dengan koperasi.

Mungkin yang idea paling penting dalam KMS
adalah: ramai manusia dalam organisasi
mungkin mempunyai banyak kemahiran dalam
bidang kepakaran mereka sendiri. Tetapi
kebanyakan data yang boleh digunakan oleh
kemabhiran itu dikunci di dalam kepala individu ini.
KMS adalah satu proses untuk membuka kunci
tersebut dan menjadikan maklumat yang tidak
kelihatan (tacit) dan terkunci di dalam kepala
pakar boleh dilihat (explicit). KMS boleh dicapai
oleh pengguna supaya knowledge boleh
digunakan, dimanipulasikan dan dikembangkan.
Objektif KMS adalah untuk mewujudkan tempat
penyimpanan knowledge, meningkatkan
pencapaian know!sdge, memperbaiki
persekitaran knowledge dan menguruskan
knowledge seperti harta yang amat berguna.

Contohnya, dalam konteks ke arah menerajui
kecemerlangan latihan dan pendidikan koperasi,
para cerdik pandai dalam gerakan koperasi, di
Malaysia atau luar negara boleh berbincang dan
berkongsi pengetahuan dengan menggunakan
platform KMS. Melalui sistem ini segala
pengetahuan mengenai koperasi dapat
disebarkan dan dikongsi bersama tanpa batasan
geografi dan bahasa.



Secara dasarnya, pengetahuan akan
dikumpulkan dari sumber-sumber yang sedia ada
termasuk dari manusia, sistem, pangkalan data,
fail di dalam kabinet dan di atas meja. Semua
pengetahuan yang bernilai akan disimpan dalam
simpanan dan diurus dengan betul. KMS
berfungsi untuk menggabungkan dan
menukarkan pengetahuan dalam sesuatu
organisasi atau individu kepada fail elektronik dan
letakkan pengetahuan ini ke dalam teknologi web
untuk diguna dan dicapai tidak mengira masa.
Pengetahuan yang luput, jika ia tidak diperlukan
lagi akan dibuang terus dari sistem secara
automatik.

Mendapatkan

pengetahuan
Menyebarkan Mengumpul
pengetahuan pengetahuan
Menguruskan Menapis
pengetahuan pengetahuan

Menyimpan
pengetahuan

Putaran KMS boleh diringkaskan kepada 6 proses
iaitu: mengumpulkan pengetahuan, menapis
pengetahuan, menyimpan pengetahuan,
mengurus pengetahuan, menyebar pengetahuan
dan mewujud pengetahuan seperti yang
ditunjukkan dalam rajah berikut:

Komponen yang terdapat dalam KMS adalah
gerbang (portal) pengetahuan, komponen
pengetahuan, dan penyimpanan pengetahuan.

Portal pengetahuan adalah titik permulaan laman
web di mana anggota/komuniti akan masuk,
mencari dan mencapai pengetahuan mengguna-
kan berbagai-bagai artifak pengetahuan. Portal
knowledge mungkin direka untuk fokus kepada
aktiviti yang telah dipersetujui oleh pengguna
pengetahuan. Pengguna pengetahuan mungkin
ingin menumpukan kepada pengetahuan yang
relevan dengan projek yang sedang mereka
lakukan yang mungkin maklumatnya ada dalam
komuniti tersebut.

Komponen pengetahuan adalah tersendiri, objek
yang boleh diguna semula secara bebas ataupun
digabungkan dengan komponen lain untuk
menepati keperluan pengurusan pengetahuan.
Komponen pengetahuan adalah antara muka
(interface) kepada portal, penyimpanan
pengetahuan dan komponen pengetahuan yang
lain.

Penyimpanan pengetahuan (Repository)
mengandungi pelayan (server) di mana
pengetahuan disusun, selalunya dalam bentuk
dokumen, persembahan, pangkalan data, carta,
graf, pelan, suara, video dan boleh dicapai.

Sumber manusia dan teknologi adalah dua
perkara asas bagi membangunkan KMS. Tanpa
dua perkara ini tidak akan ada sebuah KMS, yang
akan ada hanyalah knowledge individual. Dalam
hal ini teknologi sangat banyak membantu.
Dengan kemampuan pangkalan data, kaedah
pencarian (search engine), e-forum dan e-mail,
ia akan membantu menciptakan sebuah sistem
yang baik. KMS akan memberikan sekurang-
kurangnya 3 hasil:






